
Gobernuak aurten 6,4 milioi eurotara igo du oinarrizko errentaren aurrekontua 
Familia unitate onuradunek laguntzaren %19 gehiago jasoko dute, SMI IPREM ordez erreferentzia gisa hartuko delako 
Osteguna, 2007ko otsailaren 8a Nafarroako Gobernuak, Gizarte Ongizate, Kirol eta Gazteria Departamentuaren bidez, 2007. urterako, oinarrizko errentako aurrekontua igo du, 6.479.000 eroetara iritsiz (kopuru hori handitu daiteke). Berme horrekin eskatutako baldintza guztiak betetzen dituztenen eskaerak barne hartuko ditu, hau da, 1,2 milioi euro gehiago, 2006. urtearekin konparatuta. Aipatutako igoera eman da, aurten, SMI (lanbide-arteko gutxieneko soldata) IPREM (Efektu Anitzen Errentako Adierazle Publikoa) ordez hartu delako oinarriko errenta kalkulatzeko. Indize berri hau orain arte erabiltzen zen baino altuagoa da.  
Oinarrizko errenta, oinarrizko premiei aurre egiteko baliabide ekonomiko nahikorik ez duten familiei aldian-aldian ematen zaien oinarrizko laguntza ekonomikoa da. Aurten egindako aldaketarekin, familia unitate onuradunen laguntzak %19ko igoera izango du. 
Oinarrizko errenta kalkulatzeko ehuneko bat aplikatzen zaio, unitate hartzailea osatzen duten pertsonen kopuruaren arabera: gutxiena hileroko SMI indizearen %80a izango da pertsona bakarrekoa izanez gero, eta gehiena %130a izango da sei edo pertsona gehiagok osatuz gero. 2007. urtean hileko SMI indizea 570,60 € izango direla kontuan hartuta, pertsona bakarrekoa izanez gero, aurten jasoko duen oinarrizko errenta 456,48 € izango da (SMI indizearen %80), 2006. urtean baino 73,2 € gehiago; bi izanez gero, %542,07 (SMI indizearen %95), 2006. urtean baino 86,92 € gehiago; hiru badira, 599,13 € (SMI indizearen %105I), 2006. urtean baino 96,07 € gehiago; lau badira, 656,19 € (SMI indizearen %115), 2006. urtean baino 105,22 € gehiago; bost izanez gero, 713,25 € (SIM indizearen %125), hau da, 2006. urtean baino 114,37 € gehiago, eta sei edo hortik gora badira, 741,78 € izango dira (%130), 2006. 118,95 € gehiago. Gehienezko errenta 741,78 €urotan kokatuko da. 
Datu hauek oinarrizko errentaren %19ko igoera ekarri dute, 2006. urtearekin alderatuta. Urte horretan, IPREM indizea erreferentzia hartu zen: 479,10 € hilero. Horrela, pertsona bakarrak osatutako familia unitateetan oinarrizko errenta 383,28 € izan zen (IPREM indizearen %80); bi izanez gero, 455,15 € (IPREM indizearen %95); hiru izanez gero, 503,06 € (IPREM indizearen %105); lau izanez gero, 550,97 € (IPREM indizearen %115); bost izanez gero, 598,88 € (IPREM indizearen %125), eta sei edo hortik gora izanez gero, 622 ,83 € (IPREM indizearen %130). (Erantsitako eranskinean 2006 eta 2007. urteei buruzko datuak konparatzen dituzten laukiak ikus daiteke). 
2006. urtean 2.743 laguntza eman zitzaien 1.963 familia unitate desberdinei

Nafarroako Gobernuak, 2006. urtean, 2.743 laguntza eman zizkien 1.963 familia unitate desberdinei. Guztira, 5.194.416 €uroko aurrekontua izan zen. 


Generoari dagokionez, laguntzak hartu zituztenen %59,70 emakumezkoak izan ziren, %40,29, berriz, gizonezkoak. Horrek esan nahi du emakumeek gizonen baino gehiago dutela laguntza horien premia. Kolektibo nagusienei dagokienez, gutxieneko etnikoak aipatu behar dira, 399 familia unitate hartzailerekin; etorkinak, 907 familia unitate hartzailerekin, eta guraso bakarreko etxeak,  551 familia unitaterekin. Hiru taldetan ikusi da beherakada bat eman dela 2005. urteko datuekin konparatuta. Hain zuzen ere, ijitoen gutxieneko etnikoaren hartzaileak nabarmen jaitsi dira, alde batetik, kolektibo horrekin garatzen diren gizartean eta lan munduan txertatzeko programa ugarien emaitza positiboek eraginda. Halaber, etorkin hartzaileen kopuruak ere behera egin du ere, erregularizatzearen eraginez. Horri esker, lan-munduan sartu ahal izan dira autonomia ekonomikoa eskuratuz eta gizarteratuz.

Oinarrizko errenta hartzen duten pertsonen adinari dagokionez, alde nagusiena 26 eta 45 urteen artean kokatzen da, 26 eta 30 urteko taldea nabarmenduz (%20,53), ondoren, 31 eta 35 urteen artekoa (%17,57) eta 36 eta 40 urte artekoa (%17,42). 


2006. urtean jasotako eskaeren lurralde-jatorriari dagokionez, batez ere Foru Erkidegoaren biztanleen antolaketarekin bat egiten du, gehienak Iruñakoak eta bere eskualdekoak baitziren. Ondoren, Tutera, Tafalla, Lizarra, ipar-mendebalde eta ipar-ekialdetik etorritakoak kokatzen ziren.  

Oinarrizko errenta, bermatutako laguntzaren eskubide subjektiboa 

Gizarte Zerbitzuetako abenduaren 14ko 15/2006 Foru Legearen arabera, oinarrizko errenta bermatutako laguntzatzat jotzen da, hau da, oinarrizko errenta bat jasotzea eskubide subjektiboa da, jaso daitezkeen beste laguntza batzuen subsidiarioa eta beste diru-sarreren osagarria. Laguntza horiek jasotzeko hainbat baldintza bete behar da, nahita nahiez, besteak beste, gutxienez bi urte Nafarroan bizitzen ematea, aurretik bestelako babes sistemei jasotzeko eskubidea duen laguntzak eskatu izana, 25 urtetik gorakoa eta 65 urtetik beherakoa izatea, eta familia unitate guztiaren artean, senitartekoen kopuruaren arabera, oinarrizko zenbatekoetan ezarritako diru-sarrera baino gutxiago izatea. Exijitutako baldintzak ez bete arren, premia bereziko egoeran kokatzen dituzten baldintzetan bizi diren familiek ere laguntza horiek jaso ahal izango dituzte.  
Horrenbestez, oinarrizko errentarekin baliabide ekonomiko nahikorik ez duten familia unitateei lagundu nahi zaie, euren kabuz biltzen ez dituzten bitartean. Ohikoena lana ematea da, aldi berean, gizartean parte hartzeko eta txertatzeko aukera eskaintzen baitu. Helburu hori lortzeko eta gizarte laguntzen menpe bizitzeari uzteko, gizartearen kide aktibo bakoitzari, oinarrizko errentarekin batera, gizarte laguntza eskaintzen zaio baztertze egoerari aurre egin eta bertatik atera ahal izateko. 
Gizarte Eskubideei buruzko Gutunak (apirilaren 6ko 9/1999 Foru Legea) eskubide bikoitza aitortzen die Nafarroan bizi diren eta gizarte-baztertze egoeran daudenei: oinarrizko errenta bat jasotzea bizirik irauteko gutxieneko diru-sarrerak bermatzeko, eta gizarte laguntza jasotzea,  aipatutako egoerari aurre egiteko. Eskubide hori aitortzeko, hainbat baldintza bete behar da, besteak beste, adina, diru-sarrerak eta Foru Erkidegoan urte jakin batzuk bizitzen ematea. 
Etorkinak izateak ez du esan nahi nahita nahiez gizarte-baztertze egoeran bizi dela, baina egoera hori eragiten duen faktore garrantzitsu bat da. Etorkinek, normalean baliabide eta laguntza gutxi izaten dituzte eta ondorioz, ez dute gizartean parte hartzeko aukerarik izaten. Etorkinekin burutzen den gizarte esku-hartzearen helburua etorkinak gizarteratzea da (eskubideekin eta betebeharrekin), ahalik eta egoera normalizatuenetik. Beraz, Gizarte Eskubideei buruzko Gutunean ezarritako baldintzak betetzen dituzten etorkinek bertakoen baldintza berdinetan jasotzen dituzte laguntzak (oinarrizko errenta eta gizarte laguntza). 
Hala ere, gizarte-baztertze egoeran dauden pertsonak (fenomeno hau oso konplexua delako) premia bereziko egoeran egon daitezke, arauak exijitutako baldintzak bete gabe eta familia unitateko egoerak okerrera egin liteke. Salbuespen hori apirilaren 19ko 120/99 Foru Dekretuaren 5.2. artikuluan aipatzen da. Horrek oinarrizko errenta araupetzen du eta sarritan aplikatzen da baztertze-egoeran dauden etorkinen kasuetan. Horretarako exijitzen du gutxienez Nafarroan sei hilabete bizitzen ematea (izaera orokorrarekin exijitutako 2 urteen ordez) eta laguntza hiru hilabeteko aldi baterako emango da.  
ERANSKINA 

2006 ETA 2007. URTETAKO OINARRIZKO ERRENTARI BURUZKO KONPARAZIO DATUAK 

2006. urteko Oinarrizko Errenta
	Pertsonak
	IPREM ehunekoa
	Oinarrizko Errenta

	1
	%80
	383,28

	2
	%95
	455,15

	3
	%105
	503,06

	4
	%115
	550,97

	5
	%125
	598,88

	6 edo gehiago
	%130
	622,83


2007. urteko Oinarrizko Errenta
	Pertsonak
	SMI ehunekoa
	Oinarrizko Errenta

	1
	%80
	456,48

	2
	%95
	542,07

	3
	%105
	599,13

	4
	%115
	656,19

	5
	%125
	713,25

	6 edo gehiago
	%130
	741,78

